Փոփոխություն

ՀՀ առողջապահության նախարարության 

գլխավոր քարտուղարի 

2023 թ. փետրվարի 15-ի N 15-Ա հրամանով
Փոփոխություն

ՀՀ առողջապահության նախարարության 

գլխավոր քարտուղարի 

2020 թ. փետրվարի 28-ի N 29-Ա հրամանով
Փոփոխություն

ՀՀ առողջապահության նախարարության 

գլխավոր քարտուղարի 

2019 թ.օգոստոսի 28-ի N 248-Ա հրամանով
Հավելված N 46

Հաստատված է

ՀՀ առողջապահության նախարարության 

գլխավոր քարտուղարի 

2019 թ.մարտի 5-ի N 26-Ա հրամանով
քաղաքացիական ծառայության պաշտոնի անձնագիր
Առողջապահության նախարարության իրավաբանական վարչության իրավական ապահովման բաժնի պետ

	1.Ընդհանուր դրույթներ

	1.1. Պաշտոնի անվանումը, ծածկագիրը
Առողջապահության նախարարության (այսուհետ` նախարարություն) իրավաբանական վարչության (այսուհետ` Վարչություն) իրավական ապահովման բաժնի (այսուհետ` Բաժին) պետ (ծածկագիրը` 11-33.2-Ղ4-2)
1.2. Ենթակա և հաշվետու է 

Բաժնի պետը անմիջականորեն ենթակա և հաշվետու է Վարչության պետին:
1.3. Ենթակա և հաշվետու պաշտոններ 

Բաժնի պետին ենթակա են Բաժնի գլխավոր իրավաբանները: 
1.4. Փոխարինող պաշտոնի կամ պաշտոնների անվանումները
Բաժնի պետի բացակայության դեպքում նրան փոխարինում է Բաժնի գլխավոր իրավաբաններից մեկը:
1.5. Աշխատավայրը

Հայաստան, ք. Երևան, Կենտրոն վարչական շրջան, Կառավարական շենք N3

	2. Պաշտոնի բնութագիր
2.1. Աշխատանքի բնույթը, իրավունքները, պարտականությունները 

1. ապահովում է Հայաստանի Հանրապետության դատարաններ նախարարության անունից հայցադիմումների, վճարման կարգադրագրերի, վերաքննիչ, վճռաբեկ բողոքների, ինչպես նաև նախարարության դեմ ներկայացված հայցադիմումների, վերաքննիչ, վճռաբեկ բողոքների պատասխանների կազմման աշխատանքները.
2. ապահովում է օրենսդրությամբ սահմանված կարգով նախարարության շահերի ներկայացնումը Հայաստանի Հանրապետության դատարաններում. 
3. ապահովում է Հայաստանի Հանրապետության օրենսդրությամբ նախատեսված դեպքերում վարչական վարույթ հարուցելու, վարույթ իրականացնելու համար անհրաժեշտ գրությունների, իրավական ակտերի նախագծերի կազմումը, վարույթների իրականացումը.

4. ապահովում է դեղերի, բուժական մեթոդների, բուժտեխնիկայի գովազդի թույլտվությունների համար ներկայացված հայտերի մերժման կամ բավարարման մասին հրամանների թույլտվությունների նախագծերի վերաբերյալ իրավական եզրակացությունների տրամադրումը.

5. ապահովում է առողջապահության բնագավառում լիցենզավորման ենթակա գործունեության տեսակների լիցենզիա ստանալու համար ներկայացված հայտերի մերժման կամ բավարարման մասին հրամանների նախագծերի վերաբերյալ իրավական եզրակացությունների տրամադրումը.

6. ապահովում է նախարարություն մուտքագրված գրությունների, դիմումների պատասխանների նախագծերի կազմման աշխատանքները.

7. ապահովում է վարչապետի աշխատակազմից, Ազգային ժողովից, պետական կառավարման համակարգի մարմիններից ստացված Բաժնի իրավասությանն առնչվող իրավական ակտերի նախագծերի վերաբերյալ իրավական եզրակացությունների տրամադրումը.

8. ապահովում է նախարարության այլ ստորաբաժանումների կողմից ներկայացված իրավական ակտերի նախագծերի վերաբերյալ իրավական եզրակացությունների կազմումը.
9. ապահովում և/կամ իրականացնում է նախարարության անունից կնքվող քաղաքացիաիրավական պայմանագրերի կազմումը, նախարարության այլ ստորաբաժանումների կողմից ներկայացված պայմանագրերի վերաբերյալ իրավական կարծիքի տրամադրումը.

10. կատարում է քաղաքացիների ընդունելություն.

11. այլ մարմիններից, պաշտոնատար անձանցից ստանում է Բաժնի առջև դրված գործառույթների և խնդիրների իրականացման հետ կապված անհրաժեշտ տեղեկատվություն և նյութեր.

12. նախապատրաստում է առաջարկություններ, տեղեկանքներ, հաշվետվություններ, միջնորդագրեր, զեկուցագրեր և այլ գրություններ.

13. Բաժնի առջև դրված գործառույթների և խնդիրների իրականացման հետ կապված, կարող է հրավիրել խորհրդակցություններ՝ դրանց մասնակից դարձնելով համապատասխան մարմինների պաշտոնատար անձանց, մասնագետների, փորձագետների:
Իրավունքները`
1) անհրաժեշտության դեպքում պահանջել այլ ստորաբաժանումներից համապատասխան տեղեկատվություն կամ կարծիք, համագործակցել իրավական ակտի նախագիծը ներկայացրած համապատասխան մարմնի հետ.

2) Բաժնի առջև դրված գործառույթների և խնդիրների իրականացման նպատակով իրավունք ունի հրավիրել խորհրդակցություններ` դրանց մասնակից դարձնելով համապատասխան մարմինների, պաշտոնատար անձանց, մասնագետների, փորձագետների. 
3) չկատարել օրենքին հակասող և իր իրավասության շրջանակից դուրս վերադասի կողմից տրված հանձնարարականները և դրանց վերաբերյալ համապատասխանաբար զեկուցել օրենսդրությամբ սահմանված կարգով:

Պարտականությունները`

4) ապահովել առարկությունների կազմման աշխատանքները Հայաստանի Հանրապետության դատարաններ նախարարության անունից հայցադիմումների, դիմումների, վճարման կարգադրությունների, վերաքննիչ, վճռաբեկ բողոքների, ինչպես նաև Հայաստանի Հանրապետության առողջապահության նախարարության դեմ ներկայացված հայցադիմումների պատասխանների, վճարման կարգադրությունների, վերաքննիչ, վճռաբեկ բողոքների դեմ.

5) ապահովել Հայաստանի Հանրապետության օրենսդրությամբ սահմանված կարգով Հայաստանի Հանրապետության դատարաններում նախարարության շահերի ներկայացումը.

6) ապահովել Հայաստանի Հանրապետության օրենսդրությամբ նախատեսված դեպքերում վարչական վարույթի հարուցում, վարույթ իրականացնելու համար անհրաժեշտ գրությունների, իրավական ակտերի նախագծերի կազմման աշխատանքները.

7) ապահովել նախարարության անունից կնքվող քաղաքացիաիրավական պայմանագրերի նախագծերի կազմումը, նախարարության այլ ստորաբաժանումների կողմից ներկայացված պայմանագրերի նախագծերի վերաբերյալ իրավական կարծիքի տրամադրումը.

8) Ապահովել ուսումնասիրել օրակարգերում ներկայացված հարցեր ուսումնասիրությունը և զեկուցումը վարչության պետին.

9) իր իրավասությանը վերաբերող հանձնարարականներն իրականացնել սահմանված ժամկետում:

	3. Պաշտոնին ներկայացվող պահանջներ

3.1. Կրթություն, որակավորման աստիճանը
1

Ուղղություն

ԳՈՐԾԱՐԱՐՈՒԹՅՈՒՆ, ՎԱՐՉԱՐԱՐՈՒԹՅՈՒՆ ԵՎ ԻՐԱՎՈՒՆՔ

2

Ոլորտ

ԻՐԱՎՈՒՆՔ

3

Ենթաոլորտ

Իրավունք

4

Մասնագիտություն

042101.00.6 իրավագիտություն

3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձը

Հանրային ծառայության առնվազն երեք տարվա ստաժ կամ հինգ տարվա մասնագիտական աշխատանքային ստաժ կամ իրավունքի բնագավառում` հինգ տարվա աշխատանքային ստաժ:
3.4. Անհրաժեշտ կոմպետենցիաներ

Ընդհանրական կոմպետենցիաներ`
1. Աշխատակազմի կառավարում
2. Քաղաքականության վերլուծություն, մոնիտորինգ
3. Որոշումների կայացում
4. Ծրագրերի կառավարում
5. Խնդրի լուծում
6. Բարեվարքություն 

Ընտրանքային կոմպետենցիաներ`
1. Բանակցությունների վարում
2. Փոփոխությունների կառավարում
3. Կոնֆլիկտների կառավարում

4. Ժամանակի կառավարում

5. Ելույթների նախապատրաստում և կազմակերպում
6. Փաստաթղթերի նախապատրատում

	4.Կազմակերպական շրջանակ
4.1. Աշխատանքի կազմակերպման և ղեկավարման պատասխանատվությունը

Պատասխանատու է համապատասխան մարմնի կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և ղեկավարման համար։
4.2. Որոշումներ կայացնելու լիազորությունները

Կայացնում է որոշումներ համապատասխան մարմնի կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և ղեկավարման շրջանակներում։ 
4.3. Գործունեության ազդեցությունը 

Ունի գերատեսչական մակարդակում աշխատանքների կազմակերպման և քաղաքականության իրականացման ապահովման և իր լիազորությունների իրականացման արդյունքում այլ անձանց վրա ազդեցություն։
4.4. Շփումները և ներկայացուցչությունը

Շփվում և որպես ներկայացուցիչ հանդես է գալիս պետական կառավարման համակարգի մարմինների և կազմակերպությունների ներկայացուցիչների, ինչպես նաև օտարերկրյա պետությունների և միջազգային կազմակերպությունների ներկայացուցիչների հետ՝ ներկայացնելով համապատասխան կառուցվածքային ստորաբաժանումը և (կամ) մարմինը:

4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում, վերլուծում և գնահատում է իր կողմից ղեկավարվող կառուցվածքային միավորի գործառույթներից բխող խնդիր​ները և դրանց տալիս լուծումներ։


